
Coca-Cola
alle Sorten, 6 x1,5 Liter
statt 13.40

-35%
8.60

19.90
Amarone della Valpolicella Tenuta Pule
Herkunft: Italien, Veneto
7,5 dl
statt 39.80

-22%
6.30
Emmi UHT Vollmilch
6x1Liter
statt 8.10

-22%
8.70
Feldschlösschen 
Original Lager
10 x 3,3 dl
statt 11.20

–.65
Kopfsalat
Stück
statt 1.30

So günstig.

So frisch. So nah. So günstig.

Gültig von 16.7. bis 20.7.2013 oder solange Vorrat. Abgabe nur in Haus-
haltsmengen. Alle Preise sind in CHF angegeben. Satz- und Druckfehler
vorbehalten. Ihren nächsten SPAR Markt finden Sie unter www.spar.ch

Schweinshalssteak mariniert
Schweizer Fleisch
100g
statt 2.80 11 22//

Preis

1.40

11 22//
Preis SPAR

Hammerangebot

ca.1000-g-
Grosspackung

11 22//
Preis

Kleinpackung 1.90 per 100g

«La situaziun è ussa clera»
Reacziuns a la decisiun dal tribunal federal

DA FLURIN ANDRY / ANR

■ Cun 3:2 vuschs han decis ils der-
schaders dal tribunal federal che uf-
fants rumantschs che han cumenzà
la scola cun rg la stoppian era finir
cun quella varianta rumantscha. Ils
ins èn cuntents da quai, auters de-
ploreschan. Da l’onn 2007 aveva ini-
zià la regenza grischuna en pliras vi-
schnancas piunier en il Grischun il
project pilot «rumantsch grischun en
scola». Diversas vischnancas che ave-
van introducì quella giada il rumantsch
grischun (rg) sco lingua d’alfabetisa-
ziun e da scola han entant decis da tur-
nar puspè tar l’idiom. Uss era mo la du-
monda, pon tut las scolaras ed ils sco-
lars turnar immediatamain tar l’in-
strucziun idiomatica u mo las empri-
mas classas. Cunter la decisiun da la re-
genza da l’onn 2011, che quels uffants
che han cumenzà cun rg stoppian ab-
solver er il rest da lur temp da scola en
quella varianta rumantscha, han recur-
rì ina sessantina da geniturs da la Sur-
selva e da la Val Müstair. Tant la dre-
tgira administrativa grischuna sco era
il tribunal federal a Losanna han però
sustegnì la varianta da la regenza.

«Na ma sent betg sco il victur»
Cur che diversas vischnancas avevan
decis da reintroducir puspè l’instruc-
ziun idiomatica han ellas sco che ha
ditg il cusseglier guvernativMartin Jä-
ger exprimì il giavisch ch’il chantun re-
glia co che quai duai succeder. «A l’en-
tschatta nun eran nus gnanc segirs ch’il
chantun haja era quellas cumpetenzas
correspundentas per far quai», trade-

scha Jäger, «quels dus derschaders fede-
rals ch’èn s’exprimids venderdi cunter
nossa proposta eran plitost da l’avis che
las vischnancas hajan la cumpetenza da
decider en chaussa.» Perquai è il cusse-
glier guvernativ uss surlevgià che la
maioritad dals derschaders ha sustegnì
la decisiun da la regenza grischuna:
«Jau na ma sent betg sco victur, ma i
fiss stada ina situaziun fitg difficila
sch’il tribunal federal avess decis insa-
tge auter che la varianta da la regenza e
dal parlament chantunal.»

«Observain co ch’il Plan
d’instrucziun 21 vegn realisà»

Domenic Toutsch, il co-president da la
Pro idioms, deplorescha ch’i na saja
betg gartegià als geniturs da persvader
tut ils commembers dal tribunal a Lo-
sanna: «Jau sun stà però agreablamain
surprais che dus derschaders han pren-
dì serius ils quitads dals geniturs e su-
stegnì lur opiniun.» Ch’i saja putgà per
ils geniturs che hajan cumbattì invana-
main «e surtut per ils uffants che han
uss d’emprender cunter veglia rg fin a
la fin da lur temp da scola.» Toutsch ha
menziunà che la Pro idioms guardia uss
ch’il Plan d’instrucziun 21 resguardia
la voluntad dals geniturs e da las vi-
schnancas «che na vulan betg il rg sco
lingua d’alfabetisaziun e da scola».

«Per part cun arguments absurds»
Renata Bott, l’inizianta da l’opposiziun
cunter il rg en las scolas da la Val Mü-
stair, è cuntenta che la dumonda co
sortir dal rg en scola saja vegnida
tractada a Losanna. Er ella di ch’ils dus
derschaders ch’eran cunter l’usche-

numnada varianta «da sutensi» hajan
prendì serius ils quitads dals pertu-
tgads. Fadia ha ella gì perencunter cun
l’argumentaziun dals auters trais der-
schaders che faschevan la cumpareglia-
ziun cun il dialect svizzer-tudestg ed iil
tudestg da scrittira: «Quai na pon ins
betg far, quai è absurd, il tudestg da
scrittira audan e legian ils uffants di per
di, en televisiun, radio, cudeschs e ga-
settas», menziuna ella, «quella lingua
viva e vegn discurrida da milliuns da
persunas, quai nun è il cas tar il rg.» La
VM turna sco ch’ella di en mintga cas
enavos tar l’instrucziun idiomatica, «i
fiss simplamain stà in levgiament per
ils uffants sche quai fiss succedì imme-
diatamain.»

«Ina decisiun
che procura per urden»

A l’avis daDuri Bezzola, il president da
la Lia Rumantscha, è la decisiun dal tri-
bunal federal raschunaivla: «Central
èsi che las vischancas han pudì turnar
tar l’idiom, quai è uss ina soluziun per
in problem transitoric che finescha en
paucs onns, cur ch’ils scolars che han
uss rg bandunan la scola populara.»
L’accent principal da la decisiun da Lo-
sanna è tenor el che sch’insatgi cumen-
zia cun l’alfabetisaziun en ina varianta
rumantscha duessia el pudair finir la
scola en quella varianta, resp. idiom.
«Quai è pedagogicamain a mes avis il
gist.» Duri Bezzola agiunscha che la de-
cisiun dal tribunal federal na saja betg
ina dumonda da la politica da lingua,
«mabain ina decisiun che fixescha co
ch’il midament d’ina varianta ruman-
tscha a l’autra ha da succeder».

Suenter la decisiun dal tribunal federal è la situaziun dal rumantsch grischun en scola sclerida. KEYSTONE

Cots e giaglinas da taus e da draussa
Cusseglier guvernativ Mario Cavigelli en ils guauds dal Grischun central

■ (cp) Il cusseglier guvernativ Mario
Cavigelli, schef dal departament da
construcziun, traffic e selvicultura, ed
il selvicultur chantunal Reto Hefti han
visità dacurt il center regiunal da l’uf-
fizi da guaud e privels da la natira a
Casti. Ultra d’in barat infurmal cun il
team sco er davart l’organisaziun da la re-
giun forestala Grischun central/Moesa-
no han pudì vegnir discutadas en spezial
dumondas e tematicas forestalas specifi-
cas per la regiun.

En il center da l’excursiun specifica en
ils guauds da la vischnanca d’Alvagni n’è
per ina giada betg stada la tgira dal guaud
da protecziun, mabain la biodiversitad

forestala ed il spazi da viver pretensius
per ils cots e las giaglinas da taus e da
draussa, il pli gronds utschels da guaud
che vivan en Svizra. Cun questa cha-
schun han il manader regiunal Christian
Barandun sco er sias collavuraturas e ses
collavuraturs da la regiun forestala Gri-
schun central/Moesano pudì mussar en
moda impressiunanta co ch’ils spazis da
viver da quests abitants periclitads da
noss guauds pon vegnir mantegnids e
promovids cun success sch’il guaud vegn
tgirà cun cleras intenziuns.

Ultra da mesiras intenziunadas a favur
d’ina tscherta spezia d’animals han plina-
vant er guauds rars, che vegnan da prefe-

renza pasculads, ina impurtanza generala
per la biodiversitad. Il manader regiunal
Barandun ha explitgà quai a maun da
l’exempel reussì da las pastgiras e da las
pastgiras da guaud en il territori da las
aclas d’Alvagni. Quellas han survegnì da-
pli glisch ils ultims onns cun mesiras fo-
restalas eduneschan enmoda exemplarica
ils interess da l’agricultura, da la selvicul-
tura e da la protecziun da la natira.

La regiun forestala Grischun cen-
tral/Moesano cun il center regiunal a
Casti e cun il post extern a Roveredo è la
pli gronda da las tschintg regiuns fore-
stalas en il chantun Grischun ed occupa
indesch collavuraturas e collavuraturs.

gigale2
Neuer Stempel

gigale2
Textfeld
La Quotidiana 16-7-2013, p. 2




